LA CAVALCATA CARSICA

Ormai de tanti ani in dicembre
la prima domenica del mese
ancora con le tenebre
| veri podisti se trova a Pese

de Sandro i se meti in fila
per notarse senza darghe pila
perché i xe cisti
come i do cronometristi
che ghe dara el via
meza ora prima dei ciclisti

per strada tuti ghe dara una man
perche la xe longa fin Jamian
per pra, boschi, monti e fra le case
no i gavera un momento de pase
e per no far sbagli grosi
I dovera guardar i segni bianchi e rosi

vizin I’abiso de Trebiciano
se vedera pasar un coridor nano
e sula zima del Orsario
scolinar con foga el dotor Dario

a Monrupin vizin dela ceseta
tanti se cambiera maia e bareta
e i se ciolera drio un rifornimento
perche el toco de mezo xe un tormento



diversi dovera far a meno
de andar avanti dopo de Comeno
infati solo el coridor de raza
traversera le case de Medeaza

prima de tuti svolando rivera Perentin
piu indrio marciando finira Sterpin
con un fagian in man pindolando
se presentera orgoglioso Armando
...e magari dopo gaver fato un giro del golfo
terminera la sua fadiga anche Rodolfo

ghe vol eser un coridor vero
per poder finir sto ‘sentiero’
perche bisogna far i conti
con quatordici monti

el traguardo per tuti sara in valon
dopo in osmiza qualchedun ciapera un balon
scoltando I’armonica sonada con ardor
de un che jera anca lu un coridor

capuzi e luganighe sara per tuti

sia pei piu tondi che pei piu suti

ala fine la fadiga se fara sentir
tanto che piu de un tachera dormir

... no tuti sa che el “sentiero tre’
xe longo squasi zinquantatre...

